5-minute Catechesis before the Mass

Kaya mo bang manirahan sa isang disyerto?  
Marahil, marami sa atin ay magsasagot ng matinding pag ayaw sa kadahilanang mahirap ang mabuhay sa disyerto.  Una sa lahat ay limitado ang tubig, maiinit, walang halaman at walang ibang hayop maliban sa kamelyo.  Masasabi ring walang buhay sa lugar na ito.

Ngunit naisip ba natin na ang buhay sa disyerto, bagamat mahirap, pasakit at punong puno ng pagkabigo ay makakapagdulot pa rin ng maganda sa ating buhay?

Sa disyerto, hindi lang ang tagapamahala sa tubig ang siyang bumibisita at nagpoprotekta dito kundi lahat ng taong nakatira doon ay nangangalaga at nagtutulungan upang mapanatili ang tubig.  Ang disyerto ay isang lugar na kung saan ang bawat isa ay nakikiisa, nakikisangkot at may pagkukusa para sa ikauunlad ng kanilang lugar.
Sinasabi nga na malungkot at mahirap ang buhay sa disyerto, ngunit makikita natin na ang bawat isa ay nagbabahaginan.  Maging ang mga cactus na natatanging halamang nabubuhay sa lugar na ito ay nakapagbibigay ng tubig na syang pamatid-uhaw sa kung sino mang mapadaan dito.  Kapag ang mga cacti na ito ay nagsama sama, makakabuo sila ng isang oasis na syang nagbibigay ng tubig at lubos na kaginhawahan sa sino mang nangangailangan.

Pagbabahaginan.  Ito ay isang aral na makikita natin sa disyerto.  Ito ay ang kakayanan nating magbigay at magbahagi ng kung ano ang meron tayo, maging ito ay pinansyal, talento at maging oras. 

Tayo ay hindi cactus na isang halaman lamang.  Tayo ay tao na nilalang ng Dyos na syang pinakamataas sa lahat ng kanyang nilalang.  Mas malaki at mas malawak ang magagawa natin kung ikukumpara sa magagawa ng halamang cactus.  Mas marami tayong magagawa.  Hindi limitado ang ating kakayahan.  At kung tayong lahat ay magtutulungan, makakabuo din tayo ng isang pambihirang oasis na para sa lahat.  Pagtutulungang naipakita na natin sa mga iba’t-ibang kalamidad gaya ng kakalipas lamang na bagyong Ondoy at Pepeng. Pagtutulungang sana ay makita din natin sa darating na halalan.
Text Campaign

Bayanihan… pagtutulungan… ilang beses na nating naipamalas sa iba’t-ibang paraan… nawa’y pagtulungan din nating maging malinis ang darating na halalan.

Deadline of Voter’s Registration: October 31, 2009 (ppcrvsanvicentedepaul.weebly.com)
